
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 2764 28-10-2026-ല്‍ മറുപടിയ്ക്ക്

കേരള വാട്ടർ അതോറിറ്റിയുടെ കുപ്പിവെള്ള ഫാക്ടറി

ചോദ്യം ഉന്നയിച്ച അംഗങ്ങൾ

ശ്രീ. കുറുക്കോളി മൊയ്തീന്‍

മറുപടി നൽകിയ മന്ത്രി

ശ്രീ. മോൻസ് ജോസഫ്

(ജലവിഭവ - ഭവനനിർമ്മാണ വകുപ്പ് മന്ത്രി)

(എ)  കേരള വാട്ടർ അതോറിറ്റിയുടെ ഉടമസ്ഥതയിലുള്ള കുപ്പിവെള്ള ഫാക്ടറി കെ.ഐ.ഐ.ഡി.സി. യ്ക്ക് ലീസിന് നൽകിയതിലൂടെ 2016

ഏപ്രിൽ 1 മുതൽ 2026 മാർച്ച് 31 വരെയുള്ള കാലയളവിൽ ഓരോ സാമ്പത്തിക വർഷത്തിലും കേരള വാട്ടർ അതോറിറ്റിക്ക് ലഭിച്ച തുകയും

പ്രസ്തുത ഫാക്ടറിയുടെ വരുമാനം, ചെലവ്, ലാഭം അല്ലെങ്കിൽ നഷ്ടം എന്നിവയുടെ കണക്കുകൾ സാമ്പത്തിക വർഷം തിരിച്ച് പ്രത്യേകം

ലഭ്യമാക്കാമോ;

മറുപടി: കേരള വാട്ടർ അതോറിറ്റിയുടെ ഉടമസ്ഥതയിലുള്ള കുപ്പിവെള്ള ഫാക്ടറി കെ.ഐ.ഐ.ഡി.സി. യ്ക്ക് ലീസിന് നൽകിയതിലൂടെ

കേരള വാട്ടർ അതോറിറ്റിക്ക് തുകയൊന്നും ലഭിച്ചിട്ടില്ല. പ്രസ്തുത കുപ്പിവെള്ള ഫാക്ടറിയുടെ നടത്തിപ്പ് ചുമതല കെ.ഐ.ഐ.ഡി.സി. യ്ക്ക്

ആണ്. ജലവിഭവ വകുപ്പിന്റെ അധീനതയിലുള്ള വാട്ടർ ബോട്ടിലിംഗ് പ്ലാന്റ് കെ.ഐ.ഐ.ഡി.സി.യ്ക്ക് പാട്ടത്തിന് നൽകുന്നതുമായി

ബന്ധപ്പെട്ട കരാർ 05/05/2020-നാണ് ഒപ്പു വച്ചിട്ടുള്ളത്. എന്നാൽ, പ്രസ്തുത പ്ലാന്റിന്റെ പാട്ടവാടക (Lease Rent) നാളിതുവരെ

നിശ്ചയിച്ചിട്ടില്ല. 2021 മുതൽ ഹില്ലി അക്വാ വാട്ടർ ബോട്ടിലിംഗ് പ്ലാന്റിന്റെ പ്രവർത്തനങ്ങളുമായി ബന്ധപ്പെട്ട ലാഭനഷ്ടക്കണക്ക് (Profit and

Loss Statement) അനുബന്ധം (എ) ആയി ഇതോടൊപ്പം ഉള്ളടക്കം ചെയ്യുന്നു.

(ബി)  കേരള വാട്ടർ അതോറിറ്റിയുടെ ഉടമസ്ഥതയിലുള്ള കുപ്പിവെള്ള ഫാക്ടറി കെ.ഐ.ഐ.ഡി.സി. യ്ക്ക് ലീസിന് നൽകിയ കരാർ

നിലവിലുണ്ടോ; എങ്കിൽ, കരാർ കാലാവധി അവസാനിക്കുന്നത് എന്നാണെന്ന് വ്യക്തമാക്കാമോ;

മറുപടി: ജലവിഭവ വകുപ്പിന്റെ അധീനതയിലുള്ള കുപ്പിവെള്ള നിർമ്മാണ ഫാക്ടറി നിലവിൽ കേരള ഇറിഗേഷൻ ഇൻഫ്രാസ്ട്രക്ചർ

ഡെവലപ്മെന്റ് കോർപ്പറേഷന് പാട്ടവ്യവസ്ഥയിൽ കൈമാറിയിട്ടുള്ളതാണ്. ഇതുമായി ബന്ധപ്പെട്ട് 05/05/2020-ന് ഒപ്പുവച്ച പാട്ടക്കരാർ

പ്രകാരം കരാറിന്റെ കാലാവധി 7 വർഷമാണ്. പ്രസ്തുത കരാറിന്റെ കാലാവധി 04/05/2027-ല്‍ അവസാനിക്കുന്നതാണ്.

(സി)  കരാർ കാലാവധി അവസാനിക്കുന്നമുറയ്ക്ക് പ്രസ്തുത ഫാക്ടറി തിരിച്ചെടുക്കുന്നതിന് സർക്കാർ താത്പര്യപ്പെടുന്നുണ്ടോയെന്ന്

വ്യക്തമാക്കാമോ;

മറുപടി: കരാർ കാലാവധി അവസാനിക്കുന്ന മുറയ്ക്ക് ബന്ധപ്പെട്ടവരുമായി കൂടിയാലോചനകള്‍ നടത്തി സർക്കാർ ഈ വിഷയത്തില്‍

ഉചിതമായ തീരുമാനം കൈക്കൊള്ളുന്നതാണ്.

(ഡി)  ഫാക്ടറി കൈമാറിയ സമയത്ത് പ്രവർത്തനച്ചെലവുകൾക്കും പ്രവർത്തനമൂലധനത്തിനുമായി കേരള വാട്ടർ അതോറിറ്റി

കെ.ഐ.ഐ.ഡി.സി. യ്ക്ക് എത്ര രൂപ നൽകിയിട്ടുണ്ടെന്ന് വ്യക്തമാക്കാമോ;

മറുപടി: കുപ്പിവെള്ള നിർമ്മാണ ഫാക്ടറിയുടെ പ്രവർത്തനച്ചെലവുകൾക്കായുള്ള പ്രവർത്തന മൂലധനമായി (Working Capital) 2 കോടി രൂപ

(രണ്ട് കോടി രൂപ മാത്രം) കേരള വാട്ടർ അതോറിറ്റിയുടെ 2215-01-190-96 (P) എന്ന ബജറ്റ് ശീർഷകത്തില്‍

നിന്നും  കെ.ഐ.ഐ.ഡി.സി.യുടെ അക്കൗണ്ടിലേയ്ക്ക് കൈമാറിയിരുന്നു.

(ഇ)  പ്രസ്തുത ഫാക്ടറിയുടെ നിലവിലുള്ള ബാങ്ക് ബാലൻസ്, നീക്കിയിരിപ്പ് തുക, ലഭിക്കാനുള്ള തുകകൾ, നൽകാനുള്ള ബാധ്യതകൾ

എന്നിവയുടെ വിശദാംശം ലഭ്യമാക്കാമോ;

മറുപടി: പ്രസ്തുത ഫാക്ടറിയുടെ നിലവിലുള്ള ബാങ്ക് നീക്കിയിരിപ്പും (Bank Balance) ലഭിക്കാനുള്ള തുകയുടെ (Receivables) വിശദാംശങ്ങളും

ചുവടെ ചേർക്കുന്നു.

ബാങ്ക് ബാലൻസ് (including FD) നീക്കിയിരിപ്പ് തുക (Security Deposit) ലഭിക്കാനുള്ള തുക (Receivables) as on 23/10/2026

Rs 1,62,20,528 Rs 18,10,380 Rs 95,75,003

(എഫ് )  ഫാക്ടറി കൈമാറിയ സമയത്ത് കേരള വാട്ടർ അതോറിറ്റി കെ.ഐ.ഐ.ഡി.സി. യ്ക്ക് അനുവദിച്ച മൂലധന തുകയിൽ നിന്നും

ചെലവായ തുകയുടെ കണക്കും നിലവിൽ കൈവശമുള്ള തുകയുടെ കണക്കും ലഭ്യമാക്കാമോ;



മറുപടി: പ്രസ്തുത കുപ്പിവെള്ള നിർമ്മാണ ഫാക്ടറിയുടെ പ്രവർത്തനച്ചെലവുകൾക്കായുള്ള പ്രവർത്തന മൂലധനമായി (Working Capital) 2

കോടി രൂപ കേരള വാട്ടർ അതോറിറ്റിയുടെ 2215-01-190-96 (P) എന്ന ബജറ്റ് ശീർഷകത്തില്‍ നിന്നും    കെ.ഐ.ഐ.ഡി.സി.യുടെ

അക്കൗണ്ടിലേക്ക് കൈമാറിയിരുന്നു. ഇതിൽ ഏകദേശം 1.54 കോടി രൂപ ഫാക്ടറിയുടെ പ്രവർത്തനത്തിനാവശ്യമായ സ്ഥിര ആസ്തികൾ

(Fixed Assets) വാങ്ങുന്നതിനും ട്രയൽ റൺ ഉൽപ്പാദനം (Trial Run Production) വരെയുള്ള പ്രാരംഭ ചെലവുകൾക്കുമായി (Preliminary

Expenses) വിനിയോഗിച്ചിട്ടുണ്ട്. മേൽപ്പറഞ്ഞ ചെലവുകൾക്ക് ശേഷം അനുവദിച്ച തുകയിൽ 45.93 ലക്ഷം രൂപ ശേഷിക്കുന്നതായി

കണക്കാക്കിയിട്ടുണ്ട്.

(ജി)  കെ.ഐ.ഐ.ഡി.സി. യ്ക്ക് ലീസിന് നൽകിയ കേരള വാട്ടർ അതോറിറ്റിയുടെ ഉടമസ്ഥതയിലുള്ള കുപ്പിവെള്ള ഫാക്ടറിയുടെ 2016

ഏപ്രിൽ 1 മുതൽ 2026 മാർച്ച് 31 വരെയുള്ള ഓരോ സാമ്പത്തിക വർഷത്തെയും ബാലൻസ് ഷീറ്റ് ലഭ്യമാക്കാമോ?

മറുപടി: ഹില്ലി അക്വാ വാട്ടർ ബോട്ടിലിംഗ് പ്ലാന്റ് കേരള ഇറിഗേഷൻ ഇൻഫ്രാസ്ട്രക്ചർ ഡെവലപ്മെന്റ് കോർപ്പറേഷന്റെ കീഴിൽ

പ്രവർത്തിക്കുന്ന ഒരു ബ്രാൻഡ്/ബിസിനസ് യൂണിറ്റ് മാത്രമാണ്. ഹില്ലി അക്വാ ഒരു സ്വതന്ത്ര നിയമപരമായ സ്ഥാപനമല്ലാത്തതിനാൽ,

അതിനായി പ്രത്യേക ബാലൻസ് ഷീറ്റ് തയ്യാറാക്കുന്നില്ല. എന്നാൽ, ഹില്ലി അക്വാ വാട്ടർ ബോട്ടിലിംഗ് പ്ലാന്റിന്റെ പ്രവർത്തനങ്ങളുമായി

ബന്ധപ്പെട്ട വരുമാനം, ചെലവ്, ലാഭം അല്ലെങ്കിൽ നഷ്ടം എന്നിവ പ്രത്യേകം വിലയിരുത്തുന്നതിനായി പ്രത്യേക ലാഭനഷ്ടക്കണക്ക് (Profit

and Loss Account) തയ്യാറാക്കിയിട്ടുണ്ട്. ഹില്ലി അക്വായുമായി ബന്ധപ്പെട്ട ആസ്തികളും ബാധ്യതകളും ഉൾപ്പെടെയുള്ള സാമ്പത്തിക

വിവരങ്ങൾ കെ.ഐ.ഐ.ഡി.സി.യുടെ മൊത്തത്തിലുള്ള അക്കൗണ്ടുകളിൽ ഉൾപ്പെടുത്തി കെ.ഐ.ഐ.ഡി.സി.യുടെ ഏകീകൃത ബാലൻസ്

ഷീറ്റ് (Consolidated Balance Sheet) ആണ് തയ്യാറാക്കിവരുന്നത്. ഏകീകൃത ബാലൻസ് ഷീറ്റ് അനുബന്ധം (ബി) ആയി ഇതോടൊപ്പം

ഉള്ളടക്കം ചെയ്യുന്നു.

സെക്ഷൻ ഓഫീസർ

